
ANUNCIO

Faise público que de conformidade coa Resolución da alcaldía 1361/2023 do 20 de decembro que se
transcribe a continuación sométese a consulta pública por un prazo de 20 días a elaboración dun
novo Regulamento  do Cemiterio municipal do Concello de Fene e derrogación do vixente publicado
no BOP do 07.05.2001:

“RESOLUCIÓN DA ALCALDÍA
Asunto:  CONSULTA  WEB  PREVIA  Á  ELABORACIÓN  DO  NOVO  REGULAMENTO   DO  CEMITERIO
MUNICIPAL DO CONCELLO DE FENE.EXPTE 2023/G013/000001

De conformidade cos artigos 25.2 e 26 da Lei 7/1985, do 2 de abril, reguladora das bases do réxime
local  –LRBRL,  o  municipio  ten  competencias  en  materia  de  cemiterio,  sendo  un servizo  mínimo
municipal que se debe prestar en todos os concellos.

Na  actualidade  o  Concello  de  Fene  conta  cun  Regulamento  do  cemiterio  municipal  moi
desactualizado e que non se centra de forma específica en todas as actuacións relativas á prestación
deste servizo, recolléndose  de forma incorrecta parte destas na ordenanza fiscal que regula a taxa
por prestación de servizos nestas instalacións.

Co obxectivo de garantir a participación dos cidadáns no procedemento de elaboración de normas
con rango regulamentario, e en cumprimento do disposto no artigo 133 da Lei 39/2015, do 1 de
outubro, do procedemento administrativo común das administracións públicas -LPACAP-, con carácter
previo á elaboración da ordenanza, debe substanciarse unha consulta pública previa para solicitar a
opinión da cidadanía e das organizacións máis representativas que potencialmente se poidan ver
afectados  por  esta,  sobre  unha  serie  de  aspectos  como  son  os  problemas  que  se  pretenden
solucionar coa iniciativa, a necesidade e oportunidade da súa aprobación, os obxectivos da norma e
as posibles solucións alternativas regulatorias e non regulatorias.

En virtude do que antecede, cómpre someter a consulta pública a elaboración dun novo Regulamento
do  Cemiterio  municipal  do  Concello  de  Fene  e  derrogación  do  vixente  publicado  no  BOP  do
07.05.2001, polo que, en base ás competencia que me atribúe o artigo 21 LBRL, RESOLVO:

PRIMEIRO.- Someter a consulta pública, durante un prazo de vinte días, previa á elaboración do novo
Regulamento do Cemiterio municipal do Concello de Fene a seguinte,

MEMORIA

a) Antecedentes:

Na actualidade o cemiterio municipal  conta cun Regulamento publicado no BOP do 07.05.2001 e
unha ordenanza fiscal, cuxa última modificación foi publicada no BOP do 13.12.2018.

b) Problemas que se pretenden solucionar coa iniciativa:

Preténdese  centrar  a  regulación  tributaria  na  correspondente  ordenanza  fiscal  e  centrar  o
Regulamento no réxime de uso das instalacións e prestación do servizo, solventando os problemas de
administración e xestión postos de manifesto co actual regulamento.
Faise preciso regular de forma precisa a normativa sobre a utilización privativa tanto de nichos como
de columbarios, recentemente construídos.

c) Necesidade e oportunidade da súa aprobación:

A deficiente regulación do uso privativo das instalacións obriga a acudir supletoriamente ao dereito
civil,  polo  que  resulta  acaído  e  necesario  establecer  unha  normativa  municipal  axustada  ás
necesidades  regulatorias  que  se  veñen  poñendo  de  manifesto  nos  últimos  anos  derivadas  de
problemas  de  transmisión,  duración  das  concesións,  acceso  a  ocos  de  reserva  con  carácter
excepcional e regulación do uso dos columbarios recentemente construídos.
Esta  regulación  faise  preciso  asemade para  poder  proceder  á  adxudicación  dos  novos  nichos  e

columbarios pendentes de sacar a concurso.
O réxime de prestación do servizo debe adaptarse á normativa sectorial vixente.

d) Obxectivos da ordenanza :

Redactar  unha  norma  específica  que  regule  todas  as  actuacións  directamente  relacionadas  coa
organización e prestación do servizo no cemiterio municipal, administración e réxime interior, dereito
funerario  (titularidade,  transmisión,  modificación  e  extinción),  actuacións  en  unidades  de
enterramento  (inhumacións,  exhumacións,  traslados  e  incineracións),  construcións  funerarias
(licenzas,  reforma), bens singulares ou de especial  protección,  normas urbanísticas e vixianza da
saúde pública e sen prexuízo da normativa sectorial existente na materia.
Asemade búscase eliminar da ordenanza fiscal do cemiterio aspectos que non sexan os estritamente
tributarios e do Regulamento disposicións relativas á configuración de postos de traballo, obxecto de
instrumentos de xestión de persoal.

e) Posibles solucións alternativas regulatorias e non regulatorias:

Non se consideran outras  alternativas,  xa  que o  obxecto  do regulado efectúase no exercicio  da
potestade regulamentaria recoñecida no artigo 4 LBRL.

SEGUNDO.- Publicar a presente consulta no taboleiro de anuncios deste Concello e no seu sitio web
para que os cidadáns, organizacións e asociacións que o consideren oportuno poidan facer chegar as
súas opinións respecto diso a través da seguinte caixa de correo: secretaria@fene.gal

TERCEIRO.- Dar conta da presente Resolución ao Concello Pleno.

En Fene, asinado dixitalmente na data que figura na marxe polo Sr. alcalde Juventino José Trigo Rey,
do que eu, Estefanía Manteiga Lamas, como secretaria, dou fe.”

Asinado dixitalmente polo alcalde Juventino José Trigo Rey.

